გ ა ნ ა ც ხ ა დ ი 
2022 წლის საუკეთესო პრაქტიკის პროგრამაში მონაწილეობაზე
ქუთაისის მუნიციპალიტეტი

1. პრაქტიკის/ინიციატივის სათაური: პლასტიკის, ქაღალდისა და მინის სეპარირება და მწვანე ნარჩენების კომპოსტირება
თემატიკა:
მუნიციპალური მყარი ნარჩენების მართვა და ცირკულარული ეკონომიკის მოდელის დანერგვაში ხელშეწყობა
2. პრაქტიკის/ინიციატივის ავტორი/ინიციატორი: 
აღნიშნული ინიციატივა წარადგინა მუნიციპალიტეტის მერმა. 

3. მუნიციპალიტეტის ზოგადი მონაცემები: 
4. ქუთაისი დასავლეთ საქართველოს ცენტრალურ ნაწილში მდებარეობს და იმერეთის მხარის ადმინისტრაციულ ცენტრს წარმოადგენს. ქალაქი განლაგებულია მდინარე რიონის ორივე ნაპირზე.  დასახლების უმეტესი ნაწილი ვაკეზეა, ქალაქის ჩრდილოეთი უბნები გორაკ-ბორცვებზეა შეფენილი, უკიდურესი აღმოსავლეთ ნაწილი კი საფიჩხიის სერზეა განლაგებული, რომელიც მდინარე რიონის ერთ-ერთ ტერასას წარმოადგენს.
5. ქალაქის ტერიტორიაზე ასევე მიედინება მცირე მდინარეები ოღასკურა და რუა.
6. ქუთაისის ზონის მწვანე საფარი კოლხეთის დაბლობის აღმოსავლეთ ნაწილის გეობოტანიკურ რაიონს განეკუთვნება. 
7. ქალაქის ურბანიზებულ ნაწილს 55 კვ.კმ უჭირავს. ქუთაისში რეკრეაციულ ზონას უკავია 221,4 ჰა. მათ შორის: პარკებს – 12 ჰა (2 ობიექტი), სკვერებს – 20,4 ჰა (422 ობიექტი), ბაღებს – 4 ჰა (4 ობიექტი), გაზონებს – 94,0 ჰა (86 ობიექტი), ბოტანიკურ ბაღს – 16,0 ჰა, ხოლო გამწვანების იმ ფართობს, რომელიც მდებარეობს საერთო საცხოვრებელი ბინების, ინდივიდუალური სახლების, ასევე ფიზიკური და იურიდიული პირების ობიექტების მიმდებარედ, დაახლოებით – 65,0 ჰა.
8. დღევანდელ საზღვრებში ქუთაისს უჭირავს ტერიტორია ფართით 65 კვ.კმ.
9. ქალაქ ქუთაისის მუნიციპალიტეტის ტერიტორია დაყოფილია 12 ადმინისტრაციულ ერთეულად.
10. 2014 წლის 5 ნოემბრის მოსახლეობის საყოველთაო აღწერის შედეგად, ქუთაისის მოსახელიობის რაოდენობა შეადგენდა- 147,6 ათას ადამიანს. 
11. ქუთაისში მოსახლეობის სიმჭიდროვე 2293 კაცია 1კმ2-ზე, რაც ქვეყნის საშუალო მაჩვენებელზე ბევრად მაღალია.

12. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

· შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესაძლებლობები და ა.შ.;
· ქუთაისის 2005-2025 წლების ადგილობრივი გარემოსდაცვითი გეგმის  არსებობა, რომელიც შეიქმნა დაინტერესებულ მხარეთა მონაწილეობით და რომელიც დამტკიცებულის ქუთაისის საკრებულოს მიერ (5.08.2005, დადგენილება N332), რომლის ერთ-ერთ სტრატეგიულ მიზანს წარმოადგენს ნარჩენების მართვის სისტემების სრულყოფა და თანამედროვე მეთოდებზე გადასვლა  ქ.ქუთაისში;
· ქუთაისის 2018-2022 წლების მუნიციპალური ნარჩენების მართვის გეგმა, რომლის შემუშავებული ქუთაისის ადგილობრივი თვითმმართველობის წარმომადგენლებთან ერთად ჩართული იყვნენ სხვადასხვა დაინტერესებული მხარეები (არასამთავრობო ორგანიზაციების, სასწავლო დაწესებულებების, ბიზნესის, მასმედიის და სხვ. წარმომადგენლები);
· ნარჩენების მართვის სრულყოფა წარმოადგენს  ქუთაისის განვითარების  ერთ-ერთ პრიორიტეტს. ნარჩენების მართვის დაფინანსების მზარდი დინამიკა ადგილობრივ ბიუჯეტში.
· მუნიციპალური ნარჩენების მართვის  ორგანიზაციული სტრუქტურის არსებობა და გამართული მუშაობა, პასუხისმგებლობების სწორი გადანაწილება.
· ნარჩენების მართვის  გაუმჯობესების მიზნით  გადაწყვეტილების მიღების პროცესში სხვადასხვა დაინტერესებული პირების, მოსახლეობის ჩართვის გამოცდილების  არსებობა.
· ნარჩენების მართვის სფეროში მომუშავე გარემოსდაცვითი არასამთავრობო ორგანიზაციების არსებობა და მათი პოტენციალის გამოყენების შესაძლებლობა. არასამთავრო ორგანიზაციების აქტიური ჩართვა გარემოს დაცვის, ნარჩენების მართვის, მოსახლეობის ცნობიერების ამაღლებისა და ინფორმირების საქმიანობაში.

· გარე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;

· ევროკავშირის შავი ზღვის პროგრამების მიერ (2007-2013 და  2014-2020 წწ) ნარჩენების მართვის პროექტების მხარდაჭერა, რაც ქუთაისის მუნიციპალიტეტმა გონივრულად გამოიყენა ქუთაისში ნარჩენების სეპარირებისა და კომპოსტირების დანერგვისათვის. ამის გარდა აღნიშნული პროგრამა საშუალებას იძლევა მუნიციპალიტეტი გაეცნოს ევროკავშირის გამოცდილებას ამ სფეროში, რათა დანერგოს საუკეთესო პრაქტიკა. ქუთაისის ადგილობრმა თვითმმართველობამ ორჯერ მოიპოვა გრანტი ამ პროგრამიდან, რათა როგორც ლიდერ პარტნიორს განეხორციელებია პროექტები:
1. „ნარჩენების მართვის თანამედროვე მიდგომების დანერგვა საქართველოს. მოლდოვასა და სომხეთის შერჩეულ ქალაქებში“.  2013-2015 წწ.
2. „მდონარეები ნარჩენების გარეშე - სუფთა შავი ზღვა“ 2018-2020 (მიმდიმნარე პროექტი).
· ნარჩენების სეპარირება/ რეციკლირების და კომპოსტირების შესახებ ევროკავშირის ქვეყნების გამოცდილების გაზიარების შესაძლებლობა
· აღმოსავლეთ პარტნიორობის ისეთი ქვეყნებთან, როგორიცაა მოლდოვა და სომხეთი, თანამშრომლობა ნარჩენების მართვის  საკითხებში.


13. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

· გამოწვევა - პრობლემის მნიშვნელოვანი გარემოებების მითითება;
ერთ-ერთ მნიშვნელოვან გამოწვევას წარმოადგენს ტექნიკური აღჭურვილობის სიმცირე.
· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
· პასუხი არსებულ გამოწვევაზე - მოკლე აღწერა და მიღწეული შედეგი
კომპოსტირების პროექტმა შესაძლებლობა მოგვცა გაგვეზარდა ტექნიკური აღჭურვილობა დასუფთავების სამსახურისთვის.
ქვეყნის მუნიციპალიტეტები, მათ შორის ქუთაისი, დიდი გამოწვევების წინაშე დგას გარემოს დაცვისა და ნარჩენების მართვის საკითხებში.  მომდევნო წლებში მნიშვნელოვნად უნდა შეიცვალოს ნარჩენების მართვის სექტორი. ევროკავშირთან ასოცირების შეთანხმებით ნაკისრი ვალდებულებების თანახმად  საქართველოში უნდა ჩამოყალიბდეს ნარჩენების მართვის სისტემა, რომელიც შესაბამისობაში იქნება  ევროკავშირის  მოთხოვნებთან. 
საქართველოს ნარჩენების მართვის ეროვნული სტრატეგიის (2016-2030) შესაბამისად, 2025 წლისთვის ქვეყანაში უნდა დასრულდეს მუნიციპალური ნარჩენების სეპარირების სისტემების ჩამოყალიბება. ხოლო 2019 წლის თებერვლიდან ძალაში შევიდა ვალდებულება, რომლის თანახმად ყველა მუნიციპალიტეტს უნდა  დაეწყო პლასტიკის, ქაღალდისა, მინისა და ლითონის წყაროსთან სეპარირება. საქართველოს ნარჩენების მართვის ეროვნული სტრატეგია ასევე  ითვალისწინებს ბიოდეგრადირებადი ნარჩენების ნაგავსაყრელებზე განთავსების შემცირებას. 
აქვე უნდა აღინიშნოს, რომ 2017 წლის ბოლოსთვის შემუშავებული და შემდგომ ქუთაისის საკრებულოს მიერ დამტკიცებული იქნა  ქუთაისის მუნიციპალური ნარცენების მართვის გეგმა 2018-2022 წლებისათვის.
აღსანიშნავია, რომ 2015 წლამდე ქუთაისში არ არსებობდა მუნიციპალურ დონეზე ნარჩენების სეპარირების  გამოცდილება. ქალაქის ტერიტორიაზე შეგროვებული ნარჩენების  მთლიანი მოცულობა  (ყოველწლიურად, დაახლოებით 50-60 ათასი ტონა) გადიოდა ქუთაისის ნაგავსაყრელზე, მაშინ როცა შესაძლებელი იყო ნარჩენების ისეთი ფრაქციების, როგორიცაა პლასტიკი, ქაღალდი, მინა და მწვანე ნარჩენები, სეპარირებული შეგროვება და შემდგომი განკარგვა. 
ამდენად, ჯერ კიდევ 2015 წელს ქუთაისის მუნიციპალიტეტმა პლასტიკის სეპარირებული შეგროვება ქუთაისის საპილოტე ტერიტორიაზე. ამ მიზნით ქალაქის ტერიტორიაზე დაიდგა 100 კონტეინერი მოცულობით 1,1 მ3. კონტეინერები შეძენილი იქნა ევროკავშირის შავი ზღვის 2007-2013 წწ. პროგრამის ფინანსური მხარდაჭერით, პროექტის „ნარჩენების მართვის თანამედროვე მიდგომების დანერგვა საქართველოს. მოლდოვასა და სომხეთის შერჩეულ ქალაქებში“.  განვლილი 4 წლის განმავლობაში ქუთაისში ორგანიზებულად შეგროვებული და რელიზებულია 80 ტონაზე მეტი პლასტიკის ნარჩენები. 
2018 წლის 30 აგვისტოდან ქუთაისის მუნიციპლაიტეტი ახორციელებს პროექტს BSB 457 “მდინარეები ნარჩენების გარეშე - სუფთა შავი ზღვა“, რომლის ფარგლებში ქალაქ ქუთაისში 2019 წლის ნოემბრიდან დაიწყო ქაღალდის და მინის წყაროსთან სეპარირება (შეიქმნა 10 სეპარირების მოედანი),  გაფართოვდა პლასტიკის სეპარირებული შეგროვება  (დამატებით დაიდგა 70 კონტეინერი მოცულობით 1,1 მ3), ასევე საჯარო სკოლებსა და დაწესებულებებში  ქაღალდის ნარჩენების შეგროვებისათვის დაიდგა 60 კონტეინერი მოცულობით 240 ლიტრი.
ერთ-ერთი მნიშვნელოვანი საქმიანობა, რომელიც ხორციელდება ქუთაისში ბიოდეგრადირებადი ნარჩენების მართვის მიმართულებით, არის მწვანე ნარჩენების კომპოსტირების ცენტრის შექმნა, რომელიც ერთ-ერთი პირველია საქართველოს მუნიციპალიტეტებს შორის. 2019 წლის 14 ნოემბერს ოფიციალურად ჩაეყარა საფუძველი კომპოსტირების ცენტრის შენობის მშენებლობას, რომლის ფართია 3024 მ2. აღნიშნული ცენტრის მწარმოებლურობაა 10000 კუბ.მეტრი მწვანე ნარჩენების გადამუშავება და 1020 ტონა მზა პროდუქტის - კომპოსტის მიღება.
კომპოსტირების ცენტრის ექსპლუატაციაში გაშვებით მნიშვნელოვნად შემცირდება ნარჩენების გარემოზე ზემოქმედების გავლენა, კერძოდ,
· შემცირდება ნაგავსაყრელზე განსათავსებელი ორგანული ნარჩენების მოცულობა არანაკლებ 10-15%;
· შემცირდება ნაგავსაყრელის გაზების  (ძირითადად, მეთანის) ემისიების მოცულობა 
· შემცირდება ატმოსფერული ჰაერისა და ნიადაგის დაბინძურება.
კიდევ ერთი მნიშვნელოვანი ეფექტი, რომელიც ექნება მწვანე ნარცენების კომპოსტირების ცენტრს, არის ის, რომ კომპოსტირების შედეგად მიღებული კომპოსტი, რომელიც წარმოადგენს ორგანულ სასუქს, წარმატებით იქნება გამოყენებული არამარტო ქუთაისის საჭიროებისათვის (ბაღებისა და პარკების მოვლა), არამედ  ახლომდებარე აგროსექტორში.
	ნარჩენების სეპარირება/ რეციკლირებისა და მწვანე ნარჩენების კომპოსტირების ქუთაისის წარმატებული მაგალითი ხელს შეუწყობს საქართველოს სხვა მუნიციპალიტეტებს დანერგონ ნარჩენების სეპარირება და  შეასრულონ ნაკისრი ვალდებულებები ნარჩენების მართვის ეროვნული სტრატეგიის შესაბამისად.
14. განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი




· აქტივობათა გეგმა/გრაფიკი (გთხოვთ წარმოადგინოთ ცხრილის სახით)

2018 წლის 30 აგვისტოს ქუთაისის მუნიციპალიტეტმა დაიწყო პროექტის „მდინარეები ნარცენების გარეშე -სუფთა შავი ზღვა“ განხორციელება, რომელშიც ასევე ჩართული არიან მოლდოვისა და რუმინეთის პარტნიორები და ერთი ქართული არასამთავრობო ორგანიზაცია, სულ 4 პარტნიორი.
პროექტის ძირითადი საქმიანობაა:
1. მწვანე ნარჩენების კომპოსტირების დანერგვა, რისთვისაც შეიქმნა კომპოსტირების ცენტრი, სადაც 2019 წლის 14 ნოემბრიდან დაიწყო კომპოსტირებისთვის განკუთვნილი შენობის მშენებლობა.  მშენებლობა დასრულდა 2021 წლის თებერვალში და დაიწყება ქალაქის ტერიტორიაზე  მწვანე ნარჩენების შეგროვება, კომპოსტირების ცენტრში გადატანა და განთავსება კომპოსტირებისათვის.  საკომპსოტე პროცესის ხელშეწყობის მიზნით  შეძენილ ინქა სპეციალური ტექნიკა (შემრევი ტრაქტორით), სპეციალური მანქანა ნარჩენების ტრანსპორტირებისათვის, ნარჩენების დამქუცმაცებლი და საცერი. 2022 წლის ბოლოსთვის მიღებული იქნება პირველი მზა პროდუქტი-კომპოსტი.
2022 წლის ზაფხულში პროექტის უცხოელი პარტნიორები ჩამოვიდნენ შემოწმებაზე, რომელთაც დადებითი შეფასება გააკეთეს პროექტის მიმდინარეობაზე და დაიწერა დადებითი დასკვნა. 2022 წელს კომპოსტირების ცენტრში შეტანილ იქნა დაახლოებით 100 ტონა მწვანე ნარჩენი, რომელიც მუშავდება ყოველდღიურად.
2. კომპოსტირების ცენტრი მშენებლობის ნებართვისათვის მომზადდა სკრინინგის, სკოპინგისა და გზშ დოკუმენტები. შეიქმნა ტექნიკური პროექტი. 
პლასტიკის, ქაღალდისა და მინის სეპარირებული შეგროვება. ამ მიზნით, 2019 წლის სექტემბერ-ოქტომბერში შეძენილი იქნა 170 სპეციალური კონტეინერი. 2019 წლის 14 ნოემბერს ქუთაისის ტერიტორიაზე განთავსდა აღნიშნული კონტეინერები, რითაც დაიწყო სეპარირებული ნარჩენების შეგროვება.



· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;
· 2018 წლის 6 ივნისს საქართველოს სახელმწოფო ქონების ეროვნული სააგენტოს # 1/1-1267 ბრძანებით (იხ. დანართი N1) ტერიტორია კომპოსტირების ცენტრისათვის გადმოეცა საკუთრებაში ქ. ქუთაისის მუნიციპალიტეტს.  აღნიშნული ნაკვეთი ქუთაისის მერიამ დაარეგისტრირა საჯარო რეესტრში (იხ. დანართი N2- ამონაწერი N 892018509170, 12.06. 2018წ.) და დაიწყო სამშენებლოდ შესაბამისი საპროექტო-სამშენებლო დოკუმენტაციის მომზადება კანონით დადგენილი ადმინისტრაციული საქმისწარმოების ვადების სრული დაცვით.
· 	საქართველოს “სივრცითი მოწყობისა და ქალაქთმშენებლობის საფუძვლების შესახებ“ კანონისა და საქართველოს მთავრობის # 59 დადგენილებით დამტკიცებული ტექნიკური  რეგლამენტის  -  „დასახლებათა  ტერიტორიების  გამოყენებისა  და  განაშენიანების რეგულირების  ძირითადი დებულებების დამტკიცების თაობაზე“  შესაბამისად  2000 კვ.მ-ზე მეტი ფართობის მქონე მიწის ნაკვეთის განაშენიანებისათვის საჭიროა მომზადებულ იქნას განაშენიანების რეგულირების გეგმა (გრგ), რომელიც მოიცავს 2 ეტაპს: მიწის გამოყენების პირობისათვის წინასაპროექტო კვლევას (გეგმარებითი დავალების თანახმად) და თვით გრგ-ს მომზადებას. 
· 	კანონმდებლობის შესაბამისად ხდება ამ გრგ-ს შემადგენელი ორივე ეტაპის შეთანხმება საქართველოს ინფრასტრუქტურის სამინისტროს სივრცითი მოწყობის საბჭოში და დადებითი წერილობით პასუხის  შემდეგ  ამტკიცებს ადგილობრივი თვითმმართველი ერთეულის საკრებულო შესაბამისი დადგენილებით.
· 	2018 წლის 02 ნოემბერს ქ. ქუთაისის მერიაში შევიდა განცხადება პირველი ეტაპის: მომზადებული პროექტის შესაბამისად განაშენიანების რეგულირების გეგმის (გრგ) გეგმარებითი დავალების  დასამტკიცებლად. კანონის შესაბამისად დოკუმენტაი გადაიგზავნა ინფრასტრუქტურის სამინისტროს სივრცითი მოწყობის საბჭოში, რომლის დადებითი პასუხის შემდეგ (იხ. დანართი N4) გავიდა ქ. ქუთაისის მუნიციპალიტეტის საკრებულოზე დასამტკიცებლად. 
· 	  2018 წლის 12 დეკემბერს ქ. ქუთაისის მუნიციპალიტეტის საკრებულომ # 130 განკარგულებით (იხ. დანართი N5) დაამტკიცა მწვანე ნარჩენების კომპოსტირების ცენტრის (საწარმოს) მშენებლობისათვის გეგმარებითი დავალება. 
· 	ამით გრგ-ს პირველი ეტაპი დასრულდა.
· 	შემდგომ ეტაპზე ქ. ქუთაისის მერიის დაკვეთით მიმდინარეობდა განაშენიანების რეგულირების გეგმის (გრგ) მეორე ეტაპის შეთანხმებისათვის დოკუმენტისა და  მშენებლობისათვის საჭირო საპროექტო-სახარჯთაღრიცხვო დოკუმენტების მომზადება. 
· 	2019 წლის 08 მაისს ქ. ქუთაისის მერიაში შევიდა განცხადება მწვანე ნარჩენების საკომპოსტე მოედანზე კომპოსტირების ცენტრის მშენებლობისათვის  განაშენიანების რეგულირების გეგმის პროექტი დასამტკიცებლად. მერიამ შესაბამისი პროექტი განსახილველად გადაუგზავნა საქართველოს რეგიონალური განვითარებისა და ინფრასტრუქტურის სამინისტროს, რომელმაც 2019 წლის 14 ივნისს აღნიშნული პროექტის დასამტკიცებლად  გასცა თანხმობის წერილი #01/2899 (იხ. დანართი N6). ამ წერილის საფუძველზე პროექტი გავიდა ქ. ქუთაისის მუნიციპალიტეტის საკრებულოზე დასამტკიცებლად. 
· 	  2019 წლის 26 ივნისის ქ. ქუთაისის მუნიციპალიტეტის საკრებულომ # 197 განკარგულებით (იხ. დანართი N7) დაამტკიცა მწვანე ნარჩენების კომპოსტირების ცენტრის (საწარმოს) მშენებლობისათვის განაშენიანების რეგულირების გეგმა. 
· 	ამით გრგ-ს მეორე ეტაპი დასრულდა.
· 	ქუთაისის მუნიციპალიტეტის საკრებულოს ამ განკარგულების შესაბამისად მომზადდა კონკრეტული შენობის ასაშენებლად საპროექტო-სახარჯთაღრიცხვო დოკუმენტაციის სრული პაკეტი და დასაექპერტებლად  წარედგინა მერიის მიერ სპეციალურად შერჩეულ აკრედიტირებულ ინსპექტირების ორგანოს.
· 	2019 წლის 15 აგვისტოს აკრედიტირებულმა ინსპექტირების ორგანომ გასცა დადებითი ანგარიში # 003080 წარმოდგენილ პროექტთან დაკავშირებით.
· 	სამშენებლო - საპროექტო დოკუმენტაციისა და მასზე გაცემული დადებითი დასკვნის საფუძველზე ქ. ქუთაისის მერიამ 2019 წლის 18 ოქტომბერს გამოაცხადა ტენდერი (NAT190020039) ქ. ქუთაისის თვითმმართველი ერთეულის საკუთრებაში არსებულ მიწის ნაკვეთზე (ს/კოდი 03.01.23.710) მუნიციპალური მწვანე ნარჩენების კომპოსტირების ცენტრის (საწარმოს) მშენებლობის სახელმწიფო შესყიდვაზე.
· 	წინადადებების მიღება ტენდერზე დამთავრდა 2019 წლის 08 ნოემბერს. გამოვლენილი იქნა გამარჯვებული კომპანია, რომელიც შეასრულებს სამშენებლო სამუშაოებს.
· 	
· გარემოზე ზემოქმედების ნებართვა.
· საქართველოს ”გარემოსდაცვითი შეფასების კოდექსის“ და საქართველოს რეგიონალური განვითარებისა და ინფრასტრუქტურის სამინისტროს 2018 წლის 16 ნოემბრის N 01/4318 წერილის შესაბამისად  ქ. ქუთაისის მერიამ მიმართა საქართველოს გარემოს დაცვისა და სოფლის მეურნეობის სამინისტროს პროექტის შესათანხმებლად შესაბამისი სკრინინგის განაცხადით. 
· 	საქართველოს გარემოს დაცვისა და სოფლის მეურნეობის სამინისტროს 2019 წლის 08 თებერვლის N2-127 ბრძანებით მიღებული იქნა სკრინინგის გადაწყვეტილება  „ქ.ქუთაისის მუნიციპალიტეტის მერიის“ ქალაქ ქუთაისში მწვანე ნარჩენების კომპოსტირების ცენტრის (საწარმოს) მშენებლობისა და ექსპლუატაციის პროექტი დაექვემდებაროს გარემოზე ზემოქმედების შეფასებას.
· 	ზემოაღნიშნული ბრძანების მე-2 პუნქტის თანახმად, ქ.ქუთაისის მერიის მიერ, საქართველოს კანონის „გარემოსდაცვითი შეფასების კოდექსი“-ს მე-8 მუხლის შესაბამისად,  შემუშავებული იქნა სკოპინგის ანგარიში. 
· 	საქართველოს გარემოს დაცვისა და სოფლის მეურნეობის მინისტრის 2019 წლის 26 ივლისის N2-715 ბრძანებით გაცემულ იქნა ქ. ქუთაისის მერიის  „მწვანე ნარჩენების   კომპოსტირების    ცენტრის    (საწარმოს)   მშენებლობისა  და  ექსპლუატაციის” 
· პროექტზე  სკოპინგის  დასკვნა  №71.
· საქართველოს გარემოს დაცვისა და სოფლის მეურნეობის მინისტრის 2019 წლის 26 ივლისის  N2-715 ბრძანების საფუძველზე გაცემულია სკოპინგის N71 დასკვნის პირობებისა და საქართველოს ,,გარემოსდაცვითი შეფასების კოდექსის“ შესაბამისად გარემოსდაცვითი გადაწყვეტილების მიღების მიზნით ქუთაისის მერიამ  გარემოს დაცვისა და სოფლის მეურნეობის  სამინისტროში წარადგინა  გადაიგზავნა ამ კოდექსის მე-10 მუხლით გათვალისწინებულ შემდეგ გარემოსდაცვით დოკუმენტაცია:
·  1.  გარემოზე ზემოქმედების შეფასების ანგარიში-  1 ეგზ და ელექტრონული ვერსია. ; 
· 2. ატმოსფერულ ჰაერში მავნე ნივთიერებათა ზღვრულად დასაშვებ გაფრქვევათა (ზდგ) ნორმების პროექტი; 
·  3. არატექნიკური რეზიუმე ; 
· 4. საპროექტო ტერიტორიის Shape ფაილები;
·  5. ამონაწერი სამეწარმეო რეესტრიდან; 
· 6. ამონაწერი საჯარო რეესტრიდან; 
· 7. გზშ-ს მოსაკრებლის გადახდის დამადასტრურებელი დოკუმენტი.
· 8.მწვანე ნარჩენების კომპოსტირების ცენტრის მოწყობისა და ექსპლუატაციის გზშ-ს ანგარიშის მომზადებაში მონაწილე ექსპერტთა და კონსულტანტთა სია . 
·  	სამინისტროში წარდგენილი დოკუმენტაციის საფუძველზე 2019 წლის 2 სექტემბერს ქ. ქუთაისის მერიის შენობაში საჯაროდ იქნა განხილული მწვანე ნარჩენების გადამამუშავებელი ცენტრის ასაშენებლად და შემდგომი ექსპლუატაციისათვის გარემოზე ზემოქმედების შეფასების ზემოთაღნიშნული დოკუმენტაცია.
· ბრძანება N 2-1038 (31.10.2019)  საქართველოს გარემოს დაცვისა და სოფლის მეურნეობის სამინისტროს მიერ გაცემული, ქ. ქუთაისის მერიის მწვანე ნარჩენების კომპოსტირების ცენტრის (საწარმოს) მშენებლობასა და ექსპლუატაციაზე (ნარჩენების აღდგენა) გარემოსდაცვითი გადაწყვეტილების გაცემის შესახებ

· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;აღნიშნულ საქმიანობაში ჩართული იყო და არის შემდეგი ორგანიზაციები და ინსტიტუციები:
· არასამთავრობო ორგანიზაცია, იმერეთის მხარის მეცნიერთა კავშირი „სპექტრი“, როგორც პროექტის პარტნიორი აქტიურად არის ჩართული აღნიშნულ საქმიანობაში. კურირებას უწევს საქმიანობას მოსახლეობის სხვადასხვა სამიზნე ჯგუფების გარემოსდცავითი ცნობიერების ამაღლებისა და ნარჩენების სეპარირების ხელშეწყობისათვის (საგანმანათლებლო პროგრამების, პუბლიკაციების, დასუფთავების აქციების ორგანიზება და ა.შ.).
· პერიოდულად ტარდება დასუფთავების აქციების, სადაც ჩართულია ქალაქის მოსახლეობა,
· ქუთაისის მერია ორგანიზებას უკეთებს ტელეგადაცემებს, მოსახლეობის ცნობიერების ამაღლებისათვის ნარცენების სეპარირების, რეციკლირების და კომპოსტირების საკითხებზე,
· აქტიური მხარდამჭერები არიან საჯარო სკოლები და აკაკი წერეთლის სახლემწიფო უნივერსიტეტი. ქუთაისის მერიამ ურთიერთთანამშრომლობის მემორანდუმები გააფორმა საჯარო სკოლებთან ნარჩენების სეპარირების ხელშესაწყობად.
· სეპარირებულად შეგროვებული ნარჩენების (პლასტიკი, ქაღალდი, მინა) და მწვანე ნარჩენების კომპოსტირების პროცესის მართვა წარმოადგენს მუნიციპალური აიიპ „სპეციალური სერვიცების“ პასუხისმგებლობას.
უნდა აღინიშნოს, „ქუთაისის ინტეგრირებული ნარჩენების მართვის პროექტის“ (რომელიც KfWხელშეწყობით ხორციელდება) გუნდთან თანამშრომლობა (რენე ბუსტენი, იან რეიხენბახი) და  კონსულტაციები კომპოსტირების ცენტრის მშენებლობისა და უშუალოდ კომპოსტირების პროცესის წარმართვის საკითხებში.





ბ) ფინანსური - მუნიციპალიტეტის ბიუჯეტი/დონორის დახმარება;
პროექტი დაფინანსდა ევროკავშირის მიერ. ასევე ფინანსური მხარდაჭერა განხორციელდა მუნიციპალიტეტის მხრიდანაც, რაც მოთხოვნილი იყო პროექტის ფარგლებში. 
პროექტის ბიუჯეტი შეადგენს 455000 ევროს, აქედან 8% არის ქუთაისის მუნიციპალიტეტის წვლილი, ხოლო 92%- ევროკავშირის შავი ზღვის 2014-2020 პროგრამის დაფინანსებაა.

გ) გამოყენებული მატერიალურ-ტექნიკური რესურსი;
· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
აღნიშნულ პროექტს დაჭირდა გარემოზე ზემოქმედების შეფასების გაკეთება (გზშ), რაც მოითხოვს საკმაოდ დიდ დროს. აღნიშნულისთვის არ იყო საკმარისი დრო გათვალისწინებული რამაც გამოიწვია პროექტის შეფერხება გარკვეული ვადით. 
ნარჩენების სეპარირება წარმოადგენს  მოსახლეობისა და ადგილობრივი თვითმმართველობის ორგანოს ერთობლივ საქმიანობას, სადაც გადამწყვეტი როლი მოსახლეობის ჩართულობას ეკისრება. სეპარირების გარკვეულ ეპატზე მოსალოდნელია, რომ მოსახლეობას ექნება პრობლემები ნარცენების სეპარირების საქმეში. ამ პრობლემის აღმოსაფხვრელად, ქუთაისის მერია და მისი პარტნიორი ორგანიზაციები მნიშვნელოვან საინფორმაციო და საგანმანათლებლო საქმიანობას ახორციელებენ და განახორციელებენ.

· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
პროექტის პარტნიორები გახლდათ რუმინეთი და მოლდოვა ასევე არასამთავრობო ორგანიზაცია სპექტრი
                          არასამთავრობო ორგანიზაცია - იმერეთის მხარსი მეცნიერთა კავშირი „სპექტრი“,      რომელსაც გააჩნია 22 წლიანი გამოცდილება გარემოს დაცვის სფეროში საქმიანობისა (www.spectri.org,ge).

· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;
· პროექტის ფარგლებში არის შექმნილი ვებ გვერდი www.wmp.ge და გვედრი www.facebook.com/wastefreerivers, სადაც შესაძლებელია პროექტის შესახებ დაწვრილებითი ინფორმაციის მიღება. ასევე საჭიროა აღინიშნოს პუბლიკაციები და ანიმაციური ვიდეოგაკვეთილები, რომლებიც შეიქმნა ნარცენების მართვის 3R პრინციპისა და კომპოსტირების შესახებ (https://youtu.be/V2bvxkWFy_k, https://youtu.be/P_ycKnLzGRk).


14. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)
1. ქუთაისში ნარჩენების სეპარირებული შეგროვებისათვის შეიქმნა შესაბამისი ინფრასტრუქტურა. კერძოდ, შეიქმნა 10 სეპარირების წერტილი, სადაც განთავსდა სამ-სამი კონტეინერი პლასტიკის, ქაღალდისა და მინის შესაგროვებლად. თითოეული კონტეინერი მოცულობაა 1,1 მ3. 
2. 60 კონტეინერი მოცულობით 240 ლ განთავსდა საჯარო სკოლებში, აკაკი წერეტ₾ის სახელმწიფო უნივერსიტეტსა და საჯარო დაწესებულებებში ქაღალდის ნარჩენების შესაგროვებლად.
3. 70 კონტეინერი მოცულობით 1,1 მ3, განკუთვნილი პლასტიკის შესაგრობელად, ასევე განთავსდა ქალაქის ტერიტორიაზე იქ, სადაც არსებობს ასეთი სახის ნარცენების წარმოქმნის წყაროები. მოსალოდნელია, რომ პლასტიკის შეგროვების მაჩვენებელი გაიზრდება თვეში 4 ტონამდე (აქამდე, ეს მაჩვენებელი იყო 2 ტონა).
4. შეიქმნა კომპოსტირების ცენტრი, რომლის მშენებლობას საფუძველი ჩაეყარა  2019 წლის 14 ნოემბერს. მანამდე შეიქმნა მშენებლობის ტექნიკური პროექტი და მიღებული იქნა მშენებლობისათვის საჭირო ყველა ნებრთვა.
5. კომპოსტირების ცენტრი საშუალებას მისცემს ქუთაისის მუნიციპალიტეტს მინიმუმ 15% შეამციროს ნაგავსაყრელზე გასატანი მუნიციპალური ნარჩენების მოცულობა და ამასთან ერთად მიიღოს მზა პროდუქტი0კომპოსტი, რომელიც გამოყენებული იქნება მწვანე ობიექტების მოვლისათვის.

15. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)


· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);
· ქუთაისის ადგილობრივი თვითმმართველობის თანმიმდევრული საქმიანობა, თანამშრომლობა ყველა დაინტერესებულ პირთან (არასამთავრობო ორგანიზაციები,  სასწავლო დაწესებულებები და სხვა) გარემოს დაცვის და ნარჩენების მართვის  სფეროში;
· საერთაშორისო დონორების პოტენციალის გამოყენების უნარი და პროექტების განხორციელების გამოცდილება.

· ინფორმაცია პრატიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება;
ბ) პროექტის შედეგად ადგილობრივ ბუჯეტში ასახული ცვლილება;
გ) მოსახლეობის მხარდაჭერა; 
დ) შეტანილია თუ არა პროექტი მომავალი წლის ბიუჯეტში;
· მიღწეული შედეგები უზრუნველყოფილი იქნება ადგილობრივი თვითმმართველობის მიერ, კერძოდ, მუნიციპალური ააიპ „სპეციალური სერვისები“ განახორციელებს ნარჩენების სეპარირებული შეგროვებისა და კომპოსტირების ცენტრის საქმიანობის მართვას. 
· ქუთაისის მუნიციპალიტეტს უკვე აქვს პლასტიკის სეპარირების ოთხწლიანი წარმატებული გამოცდილება . ამ დროის განმავლობაში ქალაქის ტერიტორიაზე შეგროვებული და რეალიზებულია 80 ტონაზე მეტი პლასტიკი


16. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
· ქუთაისის საკრებულო აქტიურად იყო და არის ჩართული აღნიშნული პროექტის განხორციელებაში. კერძოდ:
· 2018 წლის 02 ნოემბერს ქ. ქუთაისის მერიაში შევიდა განცხადება (იხ. დანართი N3) პირველი ეტაპის: მომზადებული პროექტის შესაბამისად განაშენიანების რეგულირების გეგმის (გრგ) გეგმარებითი დავალების  დასამტკიცებლად. კანონის შესაბამისად დოკუმენტაი გადაიგზავნა ინფრასტრუქტურის სამინისტროს სივრცითი მოწყობის საბჭოში, რომლის დადებითი პასუხის შემდეგ გავიდა ქ. ქუთაისის მუნიციპალიტეტის საკრებულოზე დასამტკიცებლად. 
· 2018 წლის 12 დეკემბერს ქ. ქუთაისის მუნიციპალიტეტის საკრებულომ # 130 განკარგულებით დაამტკიცა მწვანე ნარჩენების კომპოსტირების ცენტრის (საწარმოს) მშენებლობისათვის გეგმარებითი დავალება.
· 2019 წლის 26 ივნისის ქ. ქუთაისის მუნიციპალიტეტის საკრებულომ # 197 განკარგულებით  დაამტკიცა მწვანე ნარჩენების კომპოსტირების ცენტრის (საწარმოს) მშენებლობისათვის განაშენიანების რეგულირების გეგმა.
· ქუთაისის საკრებულოს წევრები მუდმივად ესწრებიან პროექტის ფარგლებში გამართულ განხილვებსა და ღონისძიებებს. 
საჭიროა აღინიშნოს, საკრებულოს ყველა წევრის პოზიტიური დამოკიდებულება აღნიშნული პროექტის, მისი მიზნებისა და შედეგების მიმართ.

17. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
ქუთაისის ადგილობრივი თვითმმართველობა გააგრძელებს მუშაობას ნარჩენების სეპარირების გაფართოების მიმართულებით. კერძოდ, გაზრდის კონტეინერების რაოდენობას, რათა მოსახლეობის უფრო მეტ ნაწილს მიეცეს საშუალება ჩაერთოს ნარჩენების დახარისხებულ შეგროვებაში და შემცირდეს ნაგავსაყრელზე გასატანი ნარჩენების მოცულობა.
დაგეგმილია საერთაშორისო კონფერენციის ჩატარება ნარჩენების მართვის თანამედროვე გამოცდილების გაზიარების მიზნით, ასევე მნიშვნელოვანი ყურადღება დაეთმობა ქუთაისის გამოცდილების გაზიარებას სხვა მუნიციპალიტეტებისათვის. ქუთაისის გამოცდილება ხელს შეუწყობს სხვა მუნიციპალიტეტებს პრაქტიკაში განახორციელონ ანალოგიური საქმიანობა.


18. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 
· არჩილ ტყაბლაძე, ქუთაისის მერიის დასუფთავების სამსახურის უფროსი, 598 424255, archilitkabladze@gmail.com



19. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ადგილობრივი ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან შეხვედრების ამსახველი ფოტო-ვიდეო მასალა ან შესაბამისი ლინკი.
· 2018 წლის 06 ივნისს საქართველოს სახელმწოფო ქონების ეროვნული სააგენტოს # 1/1-1267 ბრძანება
· საჯარო რეესტრის ამონაწერი N 892018509170, 12.06. 2018წ.
· 2018 წლის 12 დეკემბერს ქ. ქუთაისის მუნიციპალიტეტის საკრებულოს # 130 განკარგულება მწვანე ნარჩენების კომპოსტირების ცენტრის (საწარმოს) მშენებლობისათვის გეგმარებითი დავალების დამტკიცების შესახებ
· საქართველოს რეგიონალური განვითარებისა და ინფრასტრუქტურის სამინისტროს თანხმობის წერილი #01/2899, 2019 წლის 14 ივნისი.
· 2019 წლის 26 ივნისის ქ. ქუთაისის მუნიციპალიტეტის საკრებულოს # 197 განკარგულება მწვანე ნარჩენების კომპოსტირების ცენტრის (საწარმოს) მშენებლობისათვის განაშენიანების რეგულირების გეგმის დამტკიცების შესახებ.
· 2019 წლის 15 აგვისტოს აკრედიტირებული ინსპექტირების ორგანოს დადებითი ანგარიში # 003080.
· ბრძანება N 2-1038 (31.10.2019)  საქართველოს გარემოს დაცვისა და სოფლის მეურნეობის სამინისტროს მიერ გაცემული, ქ. ქუთაისის მერიის მწვანე ნარჩენების კომპოსტირების ცენტრის (საწარმოს) მშენებლობასა და ექსპლუატაციაზე (ნარჩენების აღდგენა) გარემოსდაცვითი გადაწყვეტილების გაცემის შესახებ
· სურათები სეპარირებისათვის განკუთვნილი კონტეინერების, სპეციალური ტექნიკსა და კომპოსტირების ცენტრის მშენებლობის დაწყებისადმი მიღძვნილი პრეზენტაციისა ქ.ქუთაისში.

